Galwe Sulat Febe Pol di ku
Timoti

1 1Do, Pol, gumda i sulat ani, satu dek Krayst Dyisas mda di knayée
i Dwata. Dekan agu tmulen gabla di nawa landeé sen ta fakangan,
dunan i ta gfunto fagu di ksasatuto di ku Krayst Dyisas.
2Na smulat agu di ge, Timoti, i ngagu toogu kanbong nawa. Mula
moon i Mata Dwata, na i Amuta Krayst Dyisas mlé ge kafye, kakdo, na
ktanak nawa.

I kfasalamat na katgal nawa

3Fasalamat agu di Dwata, i fnangamfligu, na landé gumyagu salngad
di dad gutambulgu. Mdu na kifuh, fasalamat agu di kenen di kat kdasalta
ge. 4Gafaldamgu i kaloh lwakam di ktagakta ge, na yé toogu kaye ku
teenta ge, du fye too agu lehew. 5Na la glifetgu i too glut kaftoom di
Dwata, salngad kaftoo i fuam, dunan Lowis, na i yéam, dunan Yunis, na
gadégu too salngad di dale i ge kaftoo. 6 Yé duenam man, toom gnamit
i kfulung ta blé Dwata di ge fagu di kafkahgu i falelgu di tah ulum.
7Du ise ku yé blé Dwata gito i tulus gumda i kliko, bay i Tulus gumda i
kgagan, i kakdo, na i kadnan nawa.

8Yé duenam man, nang ge mya tmulen gabla di Amuta, na nangam agu
kya balu ku blanggti agu du mda di kenen. Bay magin ge faflayam fagu di
katdoam i Fye Tulen du mda di kgis blé Dwata di ge. 9Du ta falwa Dwata
ato, na ta nalékan ato du mbaling kenen nfun, na ise ku mda di dad fye
nimoto, bay mda di knayéan na i kafyen. Blén gito i kafye ani fagu di ku
Krayst Dyisas di laman la fa mimo balti détan. 19Na ani, ta fgadé Dwata
di gito i kafyen fagu di ksalu Krayst Dyisas dini, i Falwa gito. Ta gfisanan
kgagan i fati, na ta fgadean di gito i nawa lande sen fagu di Fye Tulen.

11Na ta nalék Dwata agu du dekan agu tmulen na tamdo i Fye Tulen.
12Na yé duen-gu maflayam ani. Bay kneéan la mya agu du dilegu i
guftoogu, na toogu gade na gaganan kamlung i ta saligan di do kel di
fulé du kadang. 13Na toom fantoo i dad fye tdo ta lingem di do, du yé

gulmaloam, na fles ge di kaftoom na kakdom du mda di ta ksasatuta di
ku Krayst Dyisas. 14Na toom fkah di nawam i kaglutan ta salig Dwata di
ge fagu di tabeng i Mtiu Tulus, dunan i mné di gite.
15Ta gadéam na i kdee dademegu dini di Asya ta tnagakla agu, balu
ale Figilu na Hérmohinis, 1éla agu tnagak. 16 Bay mula moon ku kando
Dwata i familya Onisiforu du dee duléan tamgal nawagu, na la myaan di
kablanggtgu. 17Bay kakelan dini di Roma, balingan agu fanngabal kel di
kiten do. 18Na ta gadéam i bong tabengan di do di Ifisu. Yé duenam man,
mula moon too kando i Amuto kenen di fulé du kadang.
1Na ge, Timoti, i ngagu, too ge fakgis di kaftoom di Dwata fagu di
kafye ta gdawatta mda di ta ksasatuta di ku Krayst Dyisas. 2Na ne i
ta lingem tdogu di gudee dad to, yé 1éam tdo di dademe dad to gsaligam
du fye léla tdo di dademe.
3Magin ge faflayam mda di kaftoom gambet i fye sundalu Krayst
Dyisas. 41 satu sundalu, 1a ti Imabetan di dad nimo i dad to ise sundalu,
bay lo yé nimoan i gamflehew di mdek dun. 5Na Ié i satu to skuya milah,
la ti gamwean taden ku la nimenan i uldin di kaskuya ayé. 6 Na salngad
1é man di to dmaru, kenen gten gamwe i tnanin ulé i dad fele. 7Taman,
toom fandam i kdee guflingen man-gu du i Amuto faglabat ge i kdee.
8Na toom fandam Dyisas Krayst, i ta mték di fati, dunan i bel Dabid,
du yé man i Fye Tulen tdogu. 9Na mda di katdogu i Fye Tulen, blanggu
agu na bnakus salngad di to Imafa i uldin, bay knéan i Tnaltt Dwata,
l1a gbakus dun. 10Na yé duenam man, fan-galgu nawagu di kdee dad
kaflayam gal mkel di do, du fye gtabenggu i dad to ta nalék Dwata, na
gfunla i kagalwa mda ku Krayst Dyisas na 1€ ale gagin di kdatahan kel di
lande sen. 11Na too ti glut i man ani:
“Ku gagin ato di kfati Dyisas, 1é ato mneé di safédan.
12 Ku gamtayud ato, faginan ato di kagotan. Bay ku la dniléto kenen, la
léan ato dnile.
13 Ku la gsalig ato, kneéan too kenen gsalig, du la gaganan tamlas i
kenen adat.”

I fasak gamflehew i Dwata

14Toom fafaldam di kdee dad to déé gabla di kdee ani. Na toom ale
fanngewe di kanfe i Dwata du fye la sanbalewla i gumtatek dad talu,
du lande gufye i kasbalew, bay balingan gafalmo i dad to falminge dun.
15Na toom fkah di nawam i kablém i ktom di Dwata, du yé gamflehew
kenen, du fye mgimo ge snalig landé gumyaam di kdee nimoam, na
tdoam i kaglutan di fye kfagu. 16 Na niwasam i dad kastulen landée
gukmamu dun i 1a knayé Dwata, baling gamfawag i dad to di kenen.
171 kastulen salngad ayé gambet i bkukang du knaanan i ungad. I lwe
to tamdo gambet ani, dunan Himinyu na Filitu, 18du ta gasyat ale di

kaglutan, na falmola i dademe dad to ftoo di Dwata fagu di kmanla dun
ta sana kel kun i kték dad to mati.

19Bay la mgilih i kbagal gufdak ta nimo Dwata, na ani ta gsulat di
tahan, “Dilé i Amu kenen nfun,” na “Ne i to nfun i Amuto, tnagakan i dad
sasé nimoan.”

20Di satu bong gumneé, nun dad sahal kalyak di laman. Nun blawen, na
blawen bukay, na 1é nun dademe kalyak nimo mda di kayu na tana. Bay
né i dad kalyak too mabtas di to mfun i gumne ani, tanfingan du mabtas i
gugmamit dun, na i dademe kalyak gnamitan di kat du. 21Na yé duenam
man, né i to ta mlaneb i kton di kdee sase, gnamit kenen di mabtas nimo
du ta tanfing i Amun, du nun gukmamu Dwata dun, na ta gatlagad kenen
gnamit i Amun di kdee fye nimo. 22 Taman, fawag ge di dad sasé knaye
i dad lamnok. Na toom fkah di nawam i katluh, i kaftoo, i kakdo, na i
ktanak nawa, magin di dademe dad to dmasal di Dwata mda di katluh i
nawala. 23 Na fawag ge di dad kastulen landé gukmamu dun, du yé gumda
i kasbalew. 24Na la fakay sbalew fasak i Amuto. Bay yé fye fanyen i balun
di kdee dad to, na fulung kenen tamdo, na toon fantaha i nawan. 25Na di
dad to mnang i kaglutan, fye ku fan-ganagan ale fanngewe, du keng banlé
Dwata ale bang msal, na baling ale ftoo di kaglutan, 26 na ta fye i fandamla,
du fye galwa ale di liman Satanas, na i kfasakan dale di kenen knaye.

Di fulé du

1Bay toom fandam ani. Kadang di fulé du, nun bang i dad sase klimah

kel. 21 dad to, lo yé fandamla i dale kto, lom ale, na fite ale dag, na
fdatahla i ktola, na madoy ale, na la nimenla i dad tuala, na la fulung ale
fasalamat, na lande aféla di Dwata. 3Na landé kakdola, na 1a maye ale
safye di dademela, na falmola dagit i dademe to, na la dnanla i ktola, na
labé ale, na knangla nawa i fye. 4Na makal ale, na la funala fandam ku
fye i nimola, na dnayenla i ktola. Na la kanbongla nawa i Dwata, bay yé
balingla kanbong nawa i dale knaye. 5Na flingu ale ftoo di Dwata, bay
fankéngla i too glut kaltulusan. Na taman, fawag ge di dad to ayé.

6Na nun dademe dad lagi gambet ayé, fusuk ale di dad gumne i dad

libun mlal mgebe, du 1éla ale nebe. Na i dad libun ayé, too msamuk nawala
du mda di dad salala, na yé fmasak dale, dunan dad sasé niballa. 7Na too
ale maye gambet, bay la glabatla i kaglutan. 8 Na i dad lagi ayé, knangla i
kaglutan salngad i knang ale Dyanis na Dyambris di ku Mosis, du ta malmo
i fye fandamla, na ta lande kaftoola di Dwata. 9Bay la gafles i ksasé nimola
du ta teen kdee dad to salngad di ta mkel di dale Dyanis na Dyambris.

I kafadlug di glut katdo

10Bay ge, Timoti, ta gadeam sa i katdogu, i balugu, i nafatgu di ktogu,
i kaftoogu, i ktaha nawagu, i kakdogu, na i kagtayudgu. 11Na léam gade

gabla di dad kaflayamgu, na dad klimahgu di Antyuk, Ikonyum, na
Listra. Bay Amu i falwa do di kalbong kdee ani. 12Na i kdee dad to maye
ku tluh i ktola di ksasatula di ku Krayst Dyisas, maflayam ale. 13Bay i
dad sase to gal flingu, baling matnu i ksaséla, du famgaw ale na 1é ale
mafgaw.

14Bay ge, Timoti, fafles ge mné di kaglut ta tdogu di ge, na toom
fantoo, du ta toom gadeé sa i dad to tamdo ge. 15Na mda di ktukayam, ta
tdo di ge i Tnalu Dwata Too Mtiu i mlé ge kfulung gumda i kagalwa, fagu
di kaftoo di ku Krayst Dyisas. 16 Na Dwata fsulat i kdee mne di Tnaluan,
na i sulat ayé, yé gukmamu dun gnamit di kasatdo, na di kngak i sase
nimo, na di kafngewe, na di katdo di tluh nimo, 17du fye i to nfun Dwata
lande gukulangan, na gatlagad kenen di kdee fye nimo.

1Falnauta ge di kanfe i Dwata na Krayst Dyisas, du kenen mukum i
kdee dad to mlawil na mati ku ta samfulé kenen magot i kdee. 2 Too

ge falgad tamdo i Tnalt Dwata. Fye ku klom to gatlagad balu dét oras,
i baling nun maye flinge ku demen landéan. Fgadéam di dad to i dad
salala, na nngakam ale, na fanngewem ale, na fantahdam nawam tamdo
dale.

3Yé man-gu di ge du nun du kel, ta la flinge i dad to di glut tdo, bay
lo yé lalola i dale knaye, na baling ale mngabal dad to tamdo, lo yé
tdola i knayela falninge. 4Na ta la falningela i kaglutan, bay yé balingla
falninge i dad flalok tulen. 5Bay ge, toom dnan i ktom di kdee nimoam,
na fagtayud ge, na nimoam i gten nimo i satu to tamdo i Fye Tulen, na
fanngem i kdee fimo Dwata ge.

6Yé duen-gu man ani di ge du salngad agu di dsu du ta mdadong i
kfatila do, na tnagakgu i banwe ani. 7Ta nimogu i sen gnagan-gu di
kaskuya ani, na ta milah agu kel di gusenan, na kanlunggu i kaftoogu.
8Yé duenam man, nun fala gatlagad taden, ulé i katluh, du yé blé i Amu
di do du kenen sa i tluh Mukum. Na ise ku lo do i gamdawat di du ayé,
bay 1é man i kdee dad to minit nawa fatan i kasfuléan.

Dad kated Pol

9E Timoti, too ge fabaltik salu dini di do, 19du ta tnagak Dimas agu mda
di kalbong nawan i knean dini di tah tana, na ta salu ditu di Tésalonika.
Na Krisan, ta gatli kenen di Galasya, na Titu gatu di Dalmasya. 11Na ta lo
Luk i tagak di safédgu. Nngém Mark, na faginam gadini du fye tnabengan
agu di nimogu. 12Na ta dekgu Tikiku gatt di Ifisu. 13Na ku ta gadini ge,
begam nebe do i saulgu mangfel ta tagakgu ku Karpu di Troas. Na 1éam
nebe do i dad librugu, na faginam i dad too mabtas sulat.

14 Alihandru, dunan i to msel, too sasé nimoan di do. Amu i malas i
sasé nimoan di do. 15Bay ge Timoti, too ge fgeye gabla ku Alihandru, du
toon knang nawa i tdota.

16 Di tnanin kebela do di gusukum, landé msen do, bay mtila agu
tnagak. Mula moon fnasinsya Dwata i salala ayé. 17Bay magin i Amu di
do, na banlén agu kgis, du fye sdulégu gatdo i Fye Tulen di dad to ise
Dyu. Na falwaan agu mda di dad sase to maye fmati do. 18Na balu dét
fan mkel di do, 1éan agu falwa, na neben agu di banwe nagotan di langit.
Lo kenen too magdayen kel di landé sen. Amén.

Gusen i sulat

19Manam di dale Prisila na Akwila “Kumusta gamu” kun, na di familya
Onisiforu. 20Sana kditu Irastu di Korintu, na ta tnagakgu Trofimu di
Militu du nun tamdukan. 21 Too ge beg fabaltik gadini di laman la fa kel i
bang tno.

Yubyulu, Fudin, Linu, na Klawdya, na i kdee dad flanekta di kaftoo,
manla “Kumusta ge” kun.

22 Mula moon i Amu samnagin di nawam.

I kafye Dwata mneé di kdeeyu.

